ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 9-Ի N 556-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	1. ՀՀ էկոնոմիկայի նախարարություն
	09.08.2022թ.

	
	01/12702-2022

	Ի պատասխան Ձեր 2022 թվականի հուլիսի 26-ի թիվ 01/5-5/52890-2022 գրության՝ քննության առնելով «Հայաստանի Հանրապետության կառավարության 2020 թվականի ապրիլի 9-ի N 556-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում ենք հետևյալը․
	


	1․ 7-րդ կետում 29-րդ կետի վրա կատարված հղումը ճշգրտել, քանի որ 29-րդ կետում   «ավելացված արժեքի հարկի,» բառեր չկան, բացի այդ, արդեն նախագծի 2-րդ կետով ամբողջ նախագծից հանվում են «ավելացված արժեքի հարկի,» բառերը,
	1․ Ընդունվել է։ Նախագծում կատարվել է                     համապատասխան  փոփոխություն։ 


	2․ 12-րդ կետից հետո լրացնել նոր կետ հետևյալ բովանդակությամբ՝ որոշման հավելվածի 39-րդ կետում «շահույթը (վնասը)՝ օրենսգրքի 371-րդ հոդվածի 3-րդ մասի համաձայն» բառերը փոխարինել «շահույթը (վնասը):» բառերով:
	2․ Ընդունվել է։Նախագծում կատարվել է                     համապատասխան  փոփոխություն, որը ներառում է ներկայացված առաջարկը։

	2. ՀՀ ֆինանսների նախարարություն
	30.08.2022թ.

	
	01/2-3/15298-2022

	Ձեր թիվ 01/5-5/52890-2022 գրությամբ ներկայացված՝ «Հայաստանի Հանրապետության կառավարության 2020 թվականի ապրիլի 9-ի թիվ 556-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
	


 


	1․ Նախագծի 1-ին կետի 1-ին ենթակետով առաջարկվում է Հայաստանի Հանրապետության կառավարության 2020 թվականի ապրիլի 9-ի թիվ 556-ն որոշման (այսուհետ՝ Որոշում) և նույն որոշման 1-ին կետով սահմանված հավելվածի (այսուհետ՝ Հավելված) անվանումների մեջ «մեթոդների» բառից հետո լրացնել «առանձնահատկությունները» բառերը: 
Այս առումով, առաջարկում ենք համապատասխան լրացում կատարել նաև Որոշման 1-ին կետում:
Բացի այդ, Հավելվածի անվանման մեջ նախագծով առաջարկվող լրացումը կատարելու արդյունքում ստացվում է այնպես, որ Կառավարությունը սահմանում է տրանսֆերային գնագոյացման մեթոդների առանձնահատկությունների կարգ, մինչդեռ՝ Կառավարությունը պետք է սահմանի գնագոյացման մեթոդների առանձնահատկություններ:
Հաշվի առնելով վերոգրյալը՝ առաջարկում ենք Հավելվածի անվանումը խմբագրել:
	1․ Չի ընդունվել։ 
Որոշման 1-ին կետում արդեն իսկ սահմանված է, որ խնդրո առարկա կարգով կարգավորվում են տրանսֆերային գնագոյացման մեթոդների կիրառության ընդհանուր սկզբունքները և առանձնահատկությունները։ 
ՀՀ հարկային օրենսգրքի 368-րդ հոդվածի 7-րդ մասի համաձայն՝ տրանսֆերային գնագոյացման մեթոդների առանձնահատկությունները և կիրառության կարգը սահմանում է Կառավարությունը: Հետևաբար, գործող որոշման մեջ մեթոդների բառից հետո «առանձնահատկությունները և» բառերը լրացնելու հետո ստացվում է, որ ՀՀ կառավարությունը սահմանում է տրանսֆերային գնագոյացման մեթոդների առանձնահատկությունները և կիրառության կարգը։

	2․ Նախագծի 1-ին կետի 7-րդ ենթակետով առաջարկվում է Հավելվածի 29-րդ կետից հանել «ավելացված արժեքի հարկի,» բառերը, սակայն Հավելվածի 29-րդ կետում «ավելացված արժեքի հարկ» բառեր առկա չեն:
	2․ Ընդունվել է։ Նախագծում կատարվել է համապատասխան փոփոխություն։

	3․ Հայտնում ենք, որ անհրաժեշտ է նախագիծը համապատասխանեցնել «Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ մասի (իրավական ակտի բնույթը) և 17-րդ հոդվածի 8-րդ մասի պահանջներին:
	3․ Ընդունվել է մասամբ։ Նախագծում կատարվել է համապատասխան փոփոխություն։

	3. ՀՀ արդարադատության նախարարություն
	20.09.2022թ.

	
	/27.2/41502-2022

	1. «Հայաստանի Հանրապետության կառավարության 2020 թվականի ապրիլի 9-ի N 556-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի «և Որոշման տեքստում» բառերն անհրաժեշտ է փոխարինել «, Որոշման տեքստում և հավելվածի վերնագրում» բառերով՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները:
	1․ Ընդունվել է։ Նախագծում կատարվել է համապատասխան փոփոխություն։

	2. Նախագծի 1-ին կետի 12-րդ ենթակետով նախատեսվում է նոր խմբագրությամբ շարադրել Հայաստանի Հանրապետության կառավարության  2020 թվականի ապրիլի 9-ի N 556-Ն որոշման հավելվածի 44-րդ կետը, մինչդեռ ներկայացվող շարադրության համաձայն նոր խմբագրությամբ է շարադրվում 39-րդ կետը, ուստի Նախագծի 1-ին կետի 12-րդ ենթակետում առկա հակասություններն անհրաժեշտ է վերացնել:
	2․ Ընդունվել է։ Նախագծում կատարվել է համապատասխան փոփոխություն։

